
У развіцці даследчыцкіх навыкаў студэнтаў, уменняў выкарыстоўваць набы- 
тыя веды для дасягнення пэўных лінгвістычных мэт важная роля належыць курса- 
вой (а на выпускным курсе і дыпломнай) працы. На філалагічных факультэтах Бе- 
ларусі студэнты спецыяльнасцей “Беларуская філалогія”, “Беларуская мова і літа- 
ратура” пішуць курсавыя працы па асноўных раздзелах курса беларускай мовы. 
Вучэбным планам для студэнтаў дзённага і завочнага навучання прадугледжваец- 
ца адна, а то і дзве курсавыя працы (калі ёсць спецыялізацыя “Мовазнаўства'1).

Напісанню курсавой працы, як вядома, папярэднічае падрыхтоўчы этап, які 
прадугледжвае азнаямленне студэнтаў з методыкай самастойнага вывучэння 
навуковай літаратуры па абранайтэме, са спосабамі адбору, апрацоўкі і сістэма- 
тызацыі фактычнага матэрыялу, з найважнейшымі метадамі і прыёмамі лінгвістыч- 
нага даследавання і г. д.

Навуковыя кіраўнікі курсавых прац пастаянна сутыкаюцца з няпростай прабле- 
май-скпаданнетэм. Звычайна прапануюццатэмы, якія маюцьдачыненнеда наву- 
ковых інтарэсаў выкладчыкаў. Аднак і тут з цягам часу ўзнікае праблема: тэматыку 
курсавых прац неабходна штогод абнаўляць. Зразумела, “тэматычныя рэсурсы” 
выкладчыка-кіраўніка не бязмежныя. Таму нярэдка даводзіцца прыбягаць да іншых 
дапаможнікаў, дзе прапануеццатэмагыка курсавых прац па беларускай мове. Аднак 
такіх дапаможнікаў, на жапь, нямнога. Сярод выкладчыкаў і студэнтаў карыстаюцца, 
напрыклад, папулярнасцю дапаможнікі па курсавых (І дыпломных) працах, выдадзе- 
ныя ў розныя гады пад рэдакцыяй М.С. Яўневіча i Jl.C. Васюкевіч.

Прыемна, што спіс такіх патрэбных дапаможнікаў папоўніўся яшчэ адным, 
які выйшаў пад рэдакцыяй доктара філапагічных навук прафесара В.В. Шура. 
Тэматыка курсавых прац, змешчаная ў дапаможніку, падрыхтавана калектывам 
выкпадчыкаў кафедры беларускага мовазнаўства Мазырскага дзяржаўнага пе- 
дагагічнага універсітэта імя I.П. Шамякіна і ўключае 27 тэм. Тэмы вызначаюцца 
актуальнасцю і ахопліваюць розныя аспекты беларускага мовазнаўства: анамас- 
тыка, дыялектапогія, культура мовы перыядычнага друку. Аднак пераважная боль- 
шасць тэм мае дачыненне да мовы беларускай мастацкай літаратуры. Гэта не- 
выпадкова. Мова (слова), як вядома, -  асноўны кампанент мастацкага твора, 
выразнік яго задумы, ідэі, адзін з асноўных сродкаў стварэння мастацкіх вобра- 
заў. Менавіта праз мову мастацкай літаратуры студэнты далучаюцца да прыго- 
жага, вучацца адчуваць і разумець яго, што станоўча ўплывае на фармаванне іх 
эстэтычнага густу як будучых выкпадчыкаў прыгожага пісьменства.

У змястоўнай прадмове, падрыхтаванай прафесарам В.В. Шурам, выразна 
акрэслена мэта курсавой працы -  “прааналізаваць канкрэтны лінгвістычна-літара- 
турны матэрыял, навучыць студэнта самастойна назіраць, выбіраць, інтэрпрзггаваць, 
абагульняць моўна-маўленчыя факты, кваліфікавана працаваць з разнастайнай

навуковай літаратурай (артыкуламі, манаграфіямі, слоўнікамі), прывіць навыкі сістэм- 
на-бібліяграфічнай работы” [с. 3]. Апрача таго, сфармуляваны галоўныя задачы 
даследавання, вызначаны асноўныя этапы падрыхтоўкі курсавой працы і акрэсле- 
на іх сутнасць, прапанаванатрадыцыйнаўсталяваная кампазіцыя (уводзіны, асноў- 
ная частка, заключэнне, бібліяграфія). Думаецца, у прадмове не шкодзіла было б 
акрэсліць прыкладны аб’ём курсавой працы (у камп’ютэрных старонках).

Асноўная частка дапаможніка ўкпючае розныя тэмы. В.В. Шур у адпавед- 
насці с.а сваімі навуковымі зацікаўленнямі, якія знайшлі адпюстраванне ў яго 
манаграфіях, шматлікіх навуковых артыкулах і матэрыялах, падрыхтаваў тэмы: 
“Анамастыкон рамана Андрэя Мрыя “Запіскі Самсона Самасуя”, “Культура мовы 
рабннай (гарадской) газеты”, “Асаблівасці мовы прыказак, прымавак у гаворках 
Палесся (на матэрыяле пяці тамоў “Тураўскага слоўніка”)”, “Складаныя назоўнікі 
ў гаворках Папесся (на матэрыяле пяці тамоў “Тураўскага слоўніка”)”, “Запазы- 
чаная лексіка ў гаворках паўночна-заходняй Беларусі (на матэрыяле “Слоўніка 
беларускіх гаворак паўночна-заходняй Беларусі і яе пагранічча", т. I-V. -  Мінск: 
Навука і тэхніка, 1979 -  1986)”, “Архаізмы і гістарызмы ў нарысе Уладзіміра Ка- 
раткевіча «Зямля пад белымі крыламі»”, “Дыялектызмы ў аповесці Барыса Са- 
чанкі «Апошнія і першыя»”, “Слоўнікжывёлагадоўчай лексікі гаворкі вёскі...”, “Сты- 
лістычнае выкарыстанне запазычаных слоў і выразаў у рамане Янкі Брыля 
«Птушкі і гнёзды»”, “Полісемія ў лексіцы народных гаворак (на матэрыяле трох 
выпускаў “Дыялектнага слоўніка” Ф. Янкоўскага)”, “Асаблівасці анамастыкону ў 
мове паэзіі Уладзіміра Верамейчыка «Клянуся Прыпяццю»”.

Іншыя тэмы падрыхтавалі: Л.В. Жураўская -  “Загаловак тэксту як элемент 
сэнсавай структуры твора (на матэрыяле тэкстаў публіцыстычнага стылю)”, “Пар- 
цэляцыя ў мове твораў Янкі Брыля”, J1.A Кацапаў -  “Аднасастаўныя дзеяслоў- 
ныя сказы ў паэзіі С. Грахоўскага”, “Фразеалагічныя адзінствы ў паэзіі С. Грахоў- 
скага”, Л.М. Мазуркевіч - “Саматычная лексіка як структурны кампанент фразеа- 
лагізмаў”, “Саматычная лексіка ў гаворцы вёскі...”, А.К. Малюк- “Эмацыяналь- 
на-ацэначная лексіка ў паэме Якуба Коласа «Новая зямля»”, У.Ц. Піскун -  “Мя- 
нушкі ў мове раманаў Івана Мележа «Палеская хроніка»”, “Прозвішча літаратур- 
нага персанажа ў мастацкім тэксце (на матэрыяле мовы раманаў Івана Мележа 
«Палеская хроніка»)”, С.I. Солахава -  “Парцэляваныя канструкцыі ў мове рама
на Я. Брыля «Птушкі і гнёзды»”, А.В. Солахаў- “Структура і семантыка аказіяна- 
лізмаў у паэтычным маўленні Ніны Мацяш”, М.М. Шаўчэнка -  “Семантыка мар- 
фалагічнае ўжыванне каларатываў у мове рамана В. Іпатавай «Вяшчун Гедзімі- 
на»”, “Рэлігійная лексіка ў мове трылогіі Вольгі Іпатавай «Гаспадары Вялікага 
княства»”, Т.М. Шчур -  “Лексіка-семантычны аналіз назваў асоб паводле іх мес- 
ца жыхарства ў народна-дыялектнай мове (на матэрыяле свайго раёна)”, “На- 
звы асоб паводпе месца жыхарства (на матэрыяле свайго раёна)”, “Словаўтва- 
рэнне адтапанімічных асабовых намінацый (на матэрыяле свайго раёна)”.

Адзначым, што ў пэўнай ступені дублююцца тэмы, прысвечаныя разгляду 
з’явы парцэляцыі ўтворах Янкі Брыля і ў яго рамане “Птушкі і гнёзды”. Зразуме- 
ла, што спапучэнне “ў творах” уключае і названы раман. Каб пазбегнуць дубля- 
вання, назву тэмы “Парцэляцыя ў мове твораў Янкі Брыля” можна было прапа- 
наваць у іншым (больш звужаным) вырыянце, напрыклад: “Парцэляцыя ў апавя- 
даннях (мініяцюрах) і аповесцях Янкі Брыля".

Кожная тэма суправаджаецца мегадычнымі рэкамендацыямі і парадамі, якія 
акрэсліваюць асноўны кірунак працы студэнта, а таксама спісам літаратуры, якую 
неабходна выкарыстаць пры падрыхтоўцы і напісанні курсавой.

Каб чытач меў больш яскравае ўяўленне пра сутнасць і змест рэкаменда- 
цый (парад), пакажам гэга на прыкладзе тэмы “Анамастыкон рамана Андрэя Мрыя

“Запіскі Самсона Самасуя”. Ва ўступе прапануецца "коратка ахарактарызаваць 
час стварэння рамана, адзначыць адметныя асаблівасці творчасці Андрэя Мрыя 
як выдатнага пісьменніка першай паловы XX ст.”, “паказаць, якая роля адводзіц- 
ца ў мастацкіх творах онімам як сродкам моўнай выразнасці мастацкага твора’’, 
звярнуць “асаблівую ўвагу на гаваркія онімы” і акрэсліць іх ролю ў “характарыс- 
тыцы персанажа” [с. 33-34]. У асноўнай частцы працы прадугледжваецца рас- 
тлумачыць “кантэкстуальнае ўжыванне ў рамане ўсіх разнавіднасцей онімаў -  
асабовых уласных імёнаў, мянушак, прозвішчаў, тапонімаў, іх разнавіднасцей -  
мікратапонімаў, урбанонімаў і г.д.” [с. 34]. У вывадах мэтазгодна адзначыць “най- 
больш істотныя асаблівасці анамастыкону рамана: штучнасць, нестандартнасць 
такіх адзінак (асабліва прозвішчаў), высокая частотнасць гаваркіх онімаў”, “ужы- 
ванне ўтворы пераважна гутарковых варыянтаў онімаў, утварэнне прозвішчаў... 
пераважна семантычным спосабам -  шляхам пераасэнсавання былых назваў- 
характарыстык асоб па тых ці іншых адзнаках”, “паслядоўнае захаванне... нека- 
торых нацыянальных традыцый з выкарыстаннем прастамоўных онімаў, высо
кая прадукцыйнасць аўтарскіх наватвораў, індывідуальна-аўтарскіх перыфраз, 
комплекснае выкарыстанне самых розных стылістычных сродкаў" [с. 34]. Спіс 
літаратуры ўключае 25 крыніц (працы пераважна беларускіх вучоных), якія ма- 
юць дачыненне як да агульных пытанняў аб ролі онімаў у мастацкім тэксце, так і 
да твораў А. Мрыя ці іншых пісьменнікаў (напрыкпад, Я. Коласа).

Дапаможнік падрыхтаваны кваліфікавана, на належным навукова-метадыч- 
ным узроўні. Думаецца, што аўтары працягнуць працу над карысным і патрэб- 
ным дапаможнікам, пашырацьтэматыку курсавых даследаванняў, дапоўняцьспіс 
літаратуры найноўшымі навуковымі крыніцамі, а таксама тымі, што не трапілі ў 
рэцэнзаваны дапаможнік. Будзем спадзявацца, што новае, пашыранае і дапра- 
цаванае, выданне дапаможніка выйдзе большым накладам, чым гэтае (140 асоб- 
нікаў). Тады і іншыя вышэйшыя навучальныя ўстановы краіны, дзе ёсць спецы- 
яльнасць “Беларуская філалогія” або “Беларуская мова і літаратура”, будуць мець 
магчымасць набыць гэты дапаможнік.

